
〈撫問。并賜銀合茶藥狀。右臣。伏蒙聖慈。特降甲使傳宣撫問并賜臣銀合茶藥者。堯陵送徃。魏闕勞還。寵之尉藉之言。貳以珍良之賜拜恩深厚。〉

〈揣分兢慚。伏念臣。祗率故常。暫從行役。繄懋隆於聖孝。致昭格於天心。况親賢宣總護之勞。且郡邑勵恪承之志。禮無違者。臣何力焉伏遇皇帝陛〉

〈下至德奉先深仁待下。既克裏於鉅典。庸加惠於庶工不遺尸素之臣。亦溥龍光之施。莫知報塞。惟誓縻捐。臣無任感天荷聖。激切屏營之至。謹録〉

〈奏謝以聞。謹奏。謝慶禮支賜奏狀。右臣。承吉州遵奉今年八月二十六日慶禮詔書。致仕文武官七十以上。依格支賜羊酒粟帛曾任太中大〉

〈夫以上。仍與倍賜。長吏致禮。差官就賜。臣已望闕祗受訖。臣無任趙孟堅彞齋文編謝安吉史君黄寺丞先生京狀。孟堅伏凖照帖。舉孟堅明敏有文。强〉

〈毅不撓。充改官親民任使者。京洛識韓一見已蒙於厚顧輔藩薦禰。三生即信於良緣恩惠彌天謝誠局地。伏念孟堅冣為好直秪乆學圓。獨奮孤〉

〈寒頗歷風霜於早歲。自期節義願為砥柱於頽波。凡是素心不入時樣。㣲如字畫猶考遍旁寓在吟哦。亦關風教以此移於吏事。斷乎不敢私心。當〉

〈綉。使之竹臺借階抗議。勸大家之發粟力救時荒甘食蘖以守廉束濕薪而馭吏。蘭薫同臭。渭湜殊流。不圖末路之榮。獲遇知音之舉。載惟合頴。尤〉

〈重常員。判分京選於天淵。頓生功名之羽翼。矧陳力之未乆。便刮目以誤知。槩被尋常。誰其特達。兹盖恭遇某官。超然逺覧。卓尔達權。自專衡鑒之〉

〈公。取於尺度之外。屬方建府。首急楊材。第慚借譽之言。幾於許可之過。斐狂有作。正虞所擇之未精。操守無移。或病執古之太甚。文乎何有。敏又安〉

〈能。被寵兢兢。持心惕愓。在春風之下。同桃李之無言。歷歲寒而觀。期松筠之勁節。謝發運權憲節齋先生京狀。孟堅伏凖照帖。舉孟堅志尚博〉

〈雅。才能卓異。靖共自勉。職業可期。改官親民任使者。歷事霜臺。夙蒙鑒賞。一封露剡。迄藉吹揚。終昭衡鑒之公。倍感孤寒之跡。况光寵於臨發。申勉〉

〈礪於將來。示意玉成。戴恩天大。竊以脫選須五奏剡。在今號甫登科屬吏百十員。誰無冀望。間歲一二舉。得甚艱難。於常員已自不輕。矧職司所係〉

〈尤重。合淮浙而分部。盖英俊之如林。求者非止一人之懇祈。得之可定半生之榮悴。允非細事。豈易畀人。如孟堅者。涉世殊疏。信書過甚。孤分獨立。〉

〈凄其寡鶴之無群。周張費詞。幾於畫蛇之添足。粉飾脩治。了無時檥。巉巖屼峍。惟有古心。出手辯冤獄之誣。活數命於垂死。歷階抗部使之議。獲一〉


〈顧以回榮。是皆拙計之勞身。第招冷笑之冰齒。誰分鼠璞。自晦龜藏。溝木忽被於丹青。爨桐獲調於筆吕。兹盖恭遇某官。道德純一。識見昭融。禮樂〉

